
Ukupno 11 poljoprivrednika sa područja grada Mostara, koji su bili pogođeni poplavama u oktobru 2024. godine, dobilo je vrijednu materijalnu i savjetodavnu  pomoć kroz EU projekt podrške oporavku od poplava u BiH.
Ovaj projekt finansira Evropska unija, a provode Razvojni program Ujedinjenih naroda (UNDP) i Međunarodna organizacija za migracije (IOM).
Poljoprivrednici su odabrani putem Javnog poziva kako bi se osigurala transparentnost i pravilna procjena potreba te usmjerila pomoć onima kojima je najpotrebnija.
Svi poljoprivrednici koji su ispunili uslove Javnog poziva mogli su izabrati paket pomoći koji odgovara njihovim potrebama.
Paketi su uključivali:
· Plastenike,
· Repromaterijal za poljoprivrednu proizvodnju,
· Opremu za pčelarstvo, ili
· Malu mehanizaciju poput motokultivatora sa rotokopačicom.
· 
Osim materijalne pomoći, korisnicima se kontinuirana pruža savjetodavna  podrška kroz grupna i individualna predavanja kako bi se upoznali s najnovijim praksama u poljoprivredi, unaprijedili proizvodnju  i ojačali otpornost na klimatske promjene. 
EU projekt podrške oporavku od poplava BiH osmišljen je kako bi pružio odgovor na potrebe stanovništva u zajednicama koje su direktno pogođene prirodnim katastrofama u oktobru 2024. godine s posebnim fokusom na socijalno i ekonomski ugroženo stanovništvo, nezaposlene, osobe s invaliditetom i druge marginalizirane skupine.
Pored podrške poljoprivrednim proizvođačima, projekt predviđa sanaciju i izgradnju stambenih objekata, obnovu lokalne komunalne infrastrukture i javnih institucija, te podršku malim i srednjim preduzećima u obnovi njihova  poslovanja.

